
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 
It-Taqsima tal-Assessjar Edukattiv 

 

L-Eżamijiet Annwali għall-Iskejjel Primarji 2022 

 
Ir-Raba’ Sena                        IL-MALTI  Il-Ħin: 30 minuta 

                               BĦALA LINGWA BARRANIJA  

Il-Karta tal-Għalliema 

Gwida għat-Tmexxija tal-Eżami tal-Fehim mis-Smigħ 

1. Qassam il-karti bil-mistoqsijiet u itlob lit-tfal jiktbu isimhom, kunjomhom 
u l-klassi. 
 

2. Aqra l-iskript kollu bil-mod u b’leħen ċar kemm tista’. L-iskript aqrah 
darbtejn, kwarta kull darba. 

 

Tfal, tistgħu tibdew taqraw il-mistoqsijiet f’qalbkom. Għandkom 5 minuti. 
Tiktbu xejn. 

(Wara 5 minuti) 

Issa se naqralkom silta qasira. Isimgħu sew għax wara tridu twieġbu l-
mistoqsijiet fuqha.  Is-silta u l-mistoqsijiet se jinqraw darba, nagħtikom iċ-
ċans twieġbu, u wara terġgħu tisimgħu s-silta u l-mistoqsijiet għat-tieni 
darba. 

Waqt li qed tisimgħu s-silta tistgħu tibdew twieġbu l-mistoqsijiet. Fl-istess 
ħin, iżda, ibqgħu attenti għal dak li qegħdin tisimgħu. 

Is-silta se tinqara issa. 

Il-Fehim mis-Smigħ 

Jiena u ħija twelidna Malta. Jisimni Karla u għandi disa’ snin. Missieri Malti 
imma ommi hija Russa. Għajnejja ċelesti u xagħri isfar bħal tagħha. Ngħixu 
ġo dar kbira l-Mellieħa. L-istaġun tas-sajf il-favorit tiegħi għax ingawdi iżjed 
lill-kuġini u lin-nanniet. It-temp ikun sabiħ u nkun nista’ nilgħab noli ma’ ħija 
Luka fil-ġnien. Inħobb ukoll immur nistad man-nannu Ġużi. L-hena tiegħi 
noqgħod nara ċ-ċagħaq differenti ta’ ħdejn il-baħar. Man-nanna nieħu gost 
insajjar jew immur nixtri l-ħobż mingħand il-furnar. Dik ir-riħa li jkun hemm 
taqsamlek qalbek! Imbagħad in-nanna tagħtini kisra ħobż friska bit-tadam, 
iż-żejt u biċċa ġbejna tal-bżar. Tinżilli għasel! Mhux ta’ b’xejn jogħġbuni 
ħafna l-vaganzi! 

* * * 

Issa li smajtu din is-silta, se naqralkom il-mistoqsijiet fuqha. Waqt li qed 
naqralkom il-mistoqsijiet, tistgħu tkomplu taħdmu t-tweġibiet. 

Mela, issa se naqralkom il-mistoqsijiet. 

 

TAQSIMA A 

In-numru wieħed.                                                                                        (marka) 

Immarka b’✓ l-oġġett li ma jissemmiex fis-silta. 

TAQSIMA B 
 

Immarka t-tweġiba t-tajba billi tagħmel linja taħtha, skont dak li smajt fis-
silta. 
 

In-numru tnejn.                                                                                       (2 marki) 
Karla u Luka twieldu 

a) r-Russja. 
b) Malta.  
ċ)  l-Mellieħa. 
 

In-numru tlieta.                                                                                         (2 marki) 
L-istaġun favorit ta’ Karla huwa 

a) x-xitwa. 
b) r-rebbiegħa. 
ċ)  s-sajf. 
 

In-numru erbgħa.                                                                                      (2 marki) 
Karla tkun tista’ tilgħab noli fil-ġnien għax 

a) it-temp ikun xemxi. 
b) it-temp ikun imsaħħab. 
ċ)  it-temp ikun ikrah. 

 
In-numru ħamsa.                                                                                       (2 marki) 
Iċ-ċagħaq differenti li tħobb tara Karla jkun 

a) ħdejn il-ġnien. 
b) ħdejn il-furnar.  
ċ)  ħdejn il-baħar. 

 
In-numru sitta.                                                                                          (2 marki) 
Il-ħobż li tiekol Karla jkun 

a) bl-għasel, bit-tadam u ġbejna. 
b) biż-żejt, bit-tadam u ġbejna. 
ċ)  biż-żejt, bit-tadam u bl-għasel. 

In-numru sebgħa.                                                                                     (2 marki)  
‘Tinżilli għasel’ tfisser 

a) ikun fiha ħafna għasel. 
b) tkun ħelwa ħafna. 
ċ)  nieħu gost nikolha. 

 

TAQSIMA Ċ 
 

Ikteb Veru jew Falz. 
 

In-numru tmienja.                                                                                     (2 marki) 
Karla tħobb tilgħab il-passju ma’ ħuha Luka. Veru jew Falz?   __________ 
 
In-numru disgħa.                                                                                       (2 marki) 
Karla tmur tistad man-nannu Luka. Veru jew Falz?                   __________ 
 
In-numru għaxra.                                                                                      (2 marki) 
Għand il-furnar ikun hemm riħa tfuħ tal-ħobż. Veru jew Falz?   __________ 
 
TAQSIMA D 
In-numru ħdax.                                                                                                                      (marka) 
 

Immarka b’ ✓ il-kaxxa bl-istampa li taqbel ma’ dak li smajt. 
 

                           Stampa A                                            Stampa B 

                               
 
 
                               
 


